2
2

ՆԱԽԱԳԻԾ
արձանագրային

------------------------------------------------------------------------------------------------------

1. Հավանություն տալ «Իմ Հայաստան» համահայկական փառատոնի 2014 թվա​կանի ծրագրին և միջոցառումների ցանկին` համաձայն NN 1 և 2 հավելվածների։
2. Սահմանել, որ Հայաստանի Հանրապետության սփյուռքի նախարարությունը «Իմ Հայաստան» համահայկական փառատոնի 2014 թվականի ծրագրի իրականացման համակարգող մարմինն է:
3. Հայաստանի Հանրապետության սփյուռքի նախարարին, Հայաստանի Հանրապետության փոխվարչապետ, Հայաստանի Հանրա​պե​տության տա​րած​քային կառավարման նախարարին, Հայաս​տանի Հանրա​պետության արտաքին գործերի նախարարին, Հայաստանի Հանրա​պե​տու​թյան մշա​կույթի նախարարին, Հայաստանի Հանրապետության կրթության և գիտության նախարարին, Հայաստանի Հանրապետության առողջապա​հու​թյան նախարարին, Հայաստանի Հանրապետության կառավարությանն առընթեր Հայաստանի Հանրապետության ոստիկանության պետին, Հայաստանի Հան​րա​պետության կառա​վա​րությանն առընթեր պետական գույքի կառավարման վարչու​թյան պետին, Հայաստանի Հանրապետության մարզպետներին և առաջարկել Երևանի քաղաքապետին` ապահովել սույն որոշման NN 1 և 2 հավելվածներով նախատեսված միջոցա​ռում​ների կատարումն ըստ ծրագրի:
ՀՀ սփյուռքի նախարար Հրանուշ Հակոբյան
Հավելված N 1
ՀՀ կառավարության  2014 թ.

__________ ___- ի նիստի N __
արձանագրային  որոշման
ԾՐԱԳԻՐ
«ԻՄ ՀԱՅԱՍՏԱՆ» ՀԱՄԱՀԱՅԿԱԿԱՆ ՓԱՌԱՏՈՆԻ 2014 ԹՎԱԿԱՆԻ
I. ԾՐԱԳՐԻ ՆՊԱՏԱԿԸ ԵՎ ԽՆԴԻՐՆԵՐԸ
1. «Իմ Հայաստան» համահայկական փառատոն-ծրագրի (այսուհետ` ծրագիր) նպատակը և  խնդիրներն են`

1) սփյուռքում հայ մշակույթի և մշակութային ինքնության պահպանմանն ու զար​գացմանը  նպաստելը,

2) Հայաստան-Արցախ-Սփյուռք կապերի ամրապնդմանն ու զարգացմանը, համա​գործակցության նոր ձևաչափերի ձևավորմանն աջակցելը,

3) Հայաստանի և սփյուռքի երիտասարդ ստեղծագործողների միջև մշակութային կապերի խորացմանը, համատեղ ծրագրերի մշակմանը և իրականացմանը  սա​տարելը,
4) ժամանակակից հայ արվեստի զարգացմանը և հանրաճանաչմանն օժանդակելը,

5) մշակույթի ոլորտում համահայկական մասնագիտական ներուժի հայտնա​բեր​մանն ու համախմբմանը նպաստելը, 

6)​ սփյուռքի ուծացման և լեզվամշակութային ինքնության կորստի դեմ պայքարելը,

7) ազգային մշակույթի պահպանության գործին սփյուռքի ստեղծագործող երի​տա​սարդությանը  ներգրավելը,

8) համահայկական մշակութային ծրագրերի համատեղ մշակման և իրակա​նաց​ման մեխանիզմներ ստեղծելը,

9) Հայաստանում սփյուռքի ստեղծագործական խմբերի և մշակութային կազմակերպությունների գործունեության վերաբերյալ տեղեկացվածության մակարդակի բարձրացումը` ամբողջական տեղեկատվական տվյալների շտեմարանի ստեղծման միջոցով:
II. ԾՐԱԳՐԻ ՄՇԱԿՄԱՆ ԻՐԱՎԱԿԱՆ ՀԻՄՔԵՐԸ
2. Ծրագրի մշակման և իրականացման համար հիմք են հանդիսացել`

 1) Հայաստանի Հանրապետության Ազգային ժողովի 2013 թվականի մայիսի 23-ի «Հայաստանի Հանրապետության կառավարության ծրագրին հավանություն տալու  մասին» N ԱԺՈ-067-Ն որոշումը, 

2) Հայաստանի Հանրապետության կառավարության 2013 թվականի հուլիսի  4-ի «Հայաստանի Հանրապետության 2014-2016 թվականների պետական միջնաժամկետ ծախսերի ծրագիրը հաստատելու մասին» N 740-Ն որոշումը.
  3) Հայաստանի Հանրապետության կառավարության 2014 թվականի հունվարի 9-ի «Հայաստանի Հանրապետության կառավարության 2014 թվականի գործունեության միջոցառումների ծրագիրը եվ գերակա խնդիրները հաստատելու մասին» N 10-Ն որոշումը,
4) Հայաստանի Հանրապետության կառավարության 2009 թվականի օգոստոսի 20-ի «Հայաստան-Սփյուռք գործակցության զարգացման հայեցակարգին հավանություն տալու մասին» N 34 նիստի արձանագրային որոշումը:
III. ԾՐԱԳՐԻ ՀԱՄԱՌՈՏ ՆԿԱՐԱԳՐՈՒԹՅՈՒՆԸ, ՁԵՎԱՉԱՓԸ ԵՎ
ՄԱՍՆԱԿԻՑՆԵՐԸ
3. Ծրագիրն անցկացվելու է ամբողջ տարվա ընթացքում` հետևյալ հիմնական բաղադրիչներով` 

1) ծրագրի նախապատրաստական աշխատանքներ` գովազդային նյութերի նա​խա​գծում և պատրաստում, իրազեկում,  

2) հայ կատարողական արվեստի օրեր` համերգային միջոցառումներ, վար​պե​տու​թյան դասընթացներ: 

Արվեստի հետևյալ տեսակները՝ իրենց համապատասխան ժանրերով՝
պարարվեստ,

երգչախմբային արվեստ,

գրականություն, 

կատարողական և ոչ կատարողական (նկարիչների, կոմպոզիտորների, գրողների) արվեստի համապատասխան տեսակներով և ժանրերով, ելնելով մասնակիցների կողմից ստացված հայտերից: 

Փառատոնի անցկացման վայրը` 

Հայաստանի Հանրապետության և Լեռնային Ղարաբաղի Հանրապետության քաղաքների համերգային սրահներ, մարզամշակութային դահլիճներ, այլ մշակութային օջախներ, բեմահարթակներ և բաց հրապարակներ,

3) տարբեր ոլորտների հիմնախնդիրների մասնագիտական քննարկումներ, «կլոր սեղաններ», ոլորտային այլ նախագծեր և միջոցառումներ (տարվա ընթացքում` համա​ձայն N 2 հավելվածի):

Մասնակիցներն են` ստեղծագործական խմբեր և անհատ կատարողներ Հայաս​տանից, Արցախից և սփյուռքից, մշակութային միությունների ներկայացուցիչներ, լրագրողներ, գրողներ, պարուսույցներ, արվեստագետներ` ըստ հայտերի:

IV. ԾՐԱԳՐԻ ԻՐԱԿԱՆԱՑՄԱՆ ՍԿԶԲՈՒՆՔՆԵՐՆ ՈՒ ՀԻՄՆԱԿԱՆ ԱՇԽԱՏԱՆՔՆԵՐԸ
4. Ծրագրի հաջող իրականացումն ապահովելու համար անհրաժեշտ է`

1) ծրագրի կազմակերպման և անցկացման վերաբերյալ հանրային իրազեկման և գովազդի կազմակերպում` զանգվածային լրատվության միջոցներով, հոլովակների, գովազդային պաստառների և վահանակների պատրաստում և ներկայացում.

2) փառատոնի անցկացման վերաբերյալ հայտարարության տեքստի և մասնակ​ցության պայմանների մշակում, հրապարակում և տարածում սփյուռքի համայնք​ներում` օտարերկրյա պետություններում Հայաստանի Հանրապետության դիվանա​գիտական ներկայացուցչությունների, եկեղեցական, համահայկական և համայնքային կառույցների միջոցով.

3) մասնակիցների հայտերի ընդունում, ամփոփում և վերջնական ցանկի կազ​մում` Հայաստանի ստեղծագործական միությունների հետ համատեղ.

4) հայտերի հիման վրա առավել շահավետ պայմաններով մասնակիցների հա​մար կեցության և սննդի ապահովման աջակցություն.

​5) ծրագրի մասնակիցներին պարզեցված ընթացակարգով և անվճար Հա​յաստան մուտքի արտոնագրերի սահմանված կարգով տրամադրում` բնակության երկրներում Հայաստանի Հանրապետության դիվանագիտական ներկայացուցչու​թյունների և հյուպատոսությունների, իսկ Հայաստանի Հանրապետության սահ​մա​նա​կետերում` Հայաստանի Հանրապետության կառավարությանն առընթեր Հայաստանի Հանրապետության ոստիկանության կողմից: Սույն կետով սահմանված ընթա​ցա​կարգը կիրառելիս անշեղորեն պահպանել Հայաստանի Հանրապետության կառա​վարության  2008 թվականի ապրիլի 4-ի N 329-Ն որոշման պահանջները.

6) մասնակիցների դիմավորում, տեղավորում համապատասխան կեցության վայ​րերում, ծրագրի շրջանակներում իրականացվող մշակութային, ճանաչողական, ժա​մանցային և այլ միջոցառումների կազմակերպում, տրանսպորտով և սննդով ապա​հովում, ընթացիկ վերահսկողություն և ճանապարհում` Հայաստանի ստեղծա​գոր​ծական միությունների հետ համագործակցությամբ.

7) փառատոնի տարբերանշանով հուշափաթեթների պատրաստում` ներառյալ շապիկներ, գլխարկներ, կրծքանշաններ, անվանակներ, այլ անհրաժեշտ պարագաներ և հուշանվերներ.

8) ծրագրի շրջանակներում անցկացվող մշակութային միջոցառումների և հա​մաժողովների անցկացման համար դահլիճների, բեմահարթակների և այլ անհրա​ժեշտ տարածքների ապահովում` Հայաստանի Հանրապետության մշակույթի նախա​րա​րության, Երևանի քաղաքապետարանի (համաձայնությամբ), Հայաստանի Հան​րապետության մարզպետարանների, Հայաստանի ստեղծագործական միությունների (համաձայնությամբ), Լեռնային Ղարաբաղի Հանրապետության մշակույթի նախա​րա​րության (համաձայնությամբ) աջակցությամբ.

9) նախատեսվող հանդիսավոր արարողություններին Հայաստանի պետական համույթների, մարզային ստեղծագործարական խմբերի և անհատ կատարողների մասնակցության ապահովում` Հայաստանի Հանրապետության մշակույթի նախա​րարության, Երևանի քաղաքապետարանի (համաձայնությամբ), Հայաստանի Հան​րապետության մարզպետարանների աջակցությամբ.

10) փառատոնի անցկացման ամբողջ ընթացքում մասնակիցների առաջին և անհետաձգելի բժշկական օգնության և սպասարկման կազմակերպում` պետության կողմից երաշխավորված անվճար բժշկական օգնության և սպասարկման իրա​կա​նացման ամենամյա առողջապահական պետական նպատակային ծրագրերի շրջա​նակներում` Հայաստանի Հանրապետության առողջապահության նախարարության կող​մից:

11) ծրագրի շրջանակներում մշակութային միջոցառումների  անցկացման համար Մարզահամերգային համալիրի դահլիճը մեկ օր անհատույց տրամադրելու ապա​հո​վում` «Հայաստանի Հանրապետության կառավարության 2005 թվականի օգոստոսի 25-ի  N 1321-Ն որոշման 8-րդ կետի «զ» ենթակետի պահանջներին համաձայն:

V. ՀԱՄԱԳՈՐԾԱԿՑՈՒԹՅՈՒՆԸ ԾՐԱԳԻՐՆ ԻՐԱԿԱՆԱՑՆԵԼԻՍ
5. Ծրագրի արդյունավետ իրականացման նպատակով անհրաժեշտ է ապահովել համապատասխան պետական կառավարման, տեղական ինքնակառավարման մարմինների, մասնավոր հատվածի, սփյուռքյան կառույցների, Հայաստանի և օտար​երկրյա պետություններում գործող համայնքային հասարակական և այլ կազմա​կերպությունների սերտ համագործակցությունը: Այդ նպատակով ստեղծել համակարգող հանձնաժողով` շահագրգիռ գերատեսչությունների մասնակցությամբ:

VI. ԱԿՆԿԱԼՎՈՂ ԱՐԴՅՈՒՆՔՆԵՐԸ
6. Ծրագրի ակնկալվող արդյունքներն են`

1) Հայաստան-Արցախ-Սփյուռք գործակցության խթանումը և զարգացումը.

2) ազգային ինքնության պահպանմանը նպաստելը.

3) զբոսաշրջության խթանումը.

4) Հայաստանի վերաբերյալ սփյուռքահայերի իրական կարծիքի ձևավորմանն աջակցելը.

5) Հայաստան-սփյուռք, ներսփյուռքյան մշակութային կապերի և համագոր​ծակ​ցության հնարավորությունների ընդլայնմանը նպաստելը.

6) Հայաստան-սփյուռք գործակցության կառուցակարգերի ստեղծումը` համահայ​կական մասնագիտական ընկերակցությունների միջոցով.

7) ինքնագործ խմբերի կատարողական մակարդակի բարձրացմանն օժանդակելը:

VII. ԾՐԱԳՐԻ ՖԻՆԱՆՍԱԿԱՆ ԱՊԱՀՈՎՈՒՄԸ
7. Ծրագիրը կֆինանսավորվի Հայաստանի Հանրապետության 2014 թվականի պետական բյուջեի «Մշակութային միջոցառումների իրականացում» ծրագրի շրջա​նակներում և Հայաստանի Հանրապետության օրենսդրությամբ չարգելված այլ միջոց​ների հաշվին:

-------------------------------

Հավելված N 2
ՀՀ կառավարության  2014 թ. _____ « __» -ի նիստի
 N __ արձանագրային  որոշման
Ց Ա Ն Կ
«ԻՄ ՀԱՅԱՍՏԱՆ» ՀԱՄԱՀԱՅԿԱԿԱՆ ՓԱՌԱՏՈՆԻ 2014 ԹՎԱԿԱՆԻ ԾՐԱԳՐԻ
ԻՐԱԿԱՆԱՑՄԱՆ  ՄԻՋՈՑԱՌՈՒՄՆԵՐԻ
	NN

ը/կ

	Միջոցառման անվանումը
	Ժամկետը /ամիս/
	Պատասխանատու կառույցը
	Ֆինանսավորման աղբյուրը
	Ակնկալվող արդյունքը

	1
	2
	3
	4
	5
	6

	1.
	Համահայկական փառատոնի բացման հանդիսավոր արարողություն
	հուլիս
	ՀՀ սփյուռքի նախարարություն
ՀՀ արտաքին գործերի նախարարություն
ՀՀ մշակույթի նախարարություն
ՀՀ առողջապահության նախարարություն
Երևանի քաղաքապետարան (համաձայնությամբ)

ՀՀ մարզպետարաններ

ՀՀ կառավարությանն առընթեր  ՀՀ ոստիկանություն

Հայաստանի ազգային պարարվեստի միություն (համաձայնությամբ)
	ՀՀ պետական բյուջե

օրենքով չարգելված այլ աղբյուրներ
	1 հանդիսավոր արարողություն`

շուրջ 500 մասնակից

	2.
	Պարային համույթների ելույթներ Հայաստանի և Արցախի համերգային սրահներում, մարզամշակութային դահլիճներում, այլ մշակութային օջախներում, բեմահարթակներում և բաց հրապարակներում,
	հուլիս
	ՀՀ սփյուռքի նախարարություն
ՀՀ մշակույթի նախարարություն
ՀՀ տարածքային կառավարման նախարարություն
ԼՂՀ-ի մշակույթի և երիտասարդության հարցերի նախարարություն
(համաձայնությամբ)

Երևանի քաղաքապետարան (համաձայնությամբ)

ՀՀ մարզպետարաններ
ՀՀ կառավարությանն առընթեր ՀՀ ոստիկանություն
Հայաստանի ազգային պարարվեստի միություն (համաձայնությամբ)
	ՀՀ պետական բյուջե
օրենքով չարգելված այլ աղբյուրներ
	10 համերգային ծրագիր`

շուրջ 800 մասնակից սփյուռքից

	3.
	Շրջայցեր Հայաստանի և Արցախի պատմամշակութային վայրեր, մշակութային օջախներ, հանդիպումներ ՀՀ-ի և ԼՂՀ-ի պետական պաշտոնյաների, հասարակական և մշակութային գործիչների հետ
	հուլիս
	ՀՀ սփյուռքի նախարարություն
ՀՀ մշակույթի նախարարություն
ԼՂՀ-ի մշակույթի և երիտասարդության հարցերի նախարարություն
(համաձայնությամբ)

Երևանի քաղաքապետարան (համաձայնությամբ)

ՀՀ մարզպետարաններ
	ՀՀ պետական բյուջե
օրենքով չարգելված այլ աղբյուրներ
	այցելություն  մինչև 10 պատմամշակութային վայր,

մինչև 5 հանդիպում

	4.
	Պարարվեստի օրերի փակման հանդիսավոր արարողություն
	հուլիս
	ՀՀ սփյուռքի նախարարություն
ՀՀ մշակույթի նախարարություն
Երևանի քաղաքապետարան (համաձայնությամբ)

ՀՀ մարզպետարաններ
ՀՀ կառավարությանն առընթեր ՀՀ ոստիկանություն
ՀՀ կառա​վա​րությանն առընթեր պետական գույքի կառավարման վարչու​թյուն
Հայաստանի ստեղծագործական միություններ (համաձայնությամբ)

	ՀՀ պետական բյուջե

օրենքով չարգելված այլ աղբյուրներ
	1 հանդիսավոր արարողություն`

շուրջ 400 մասնակից

	5.
	Երգչախմբային արվեստի օրերի բացման հանդիսավոր արարողություն

	օգոստոս
	ՀՀ սփյուռքի նախարարություն

ՀՀ արտաքին գործերի նախարարություն

ՀՀ մշակույթի նախարարություն

ՀՀ առողջապահության նախարարություն

Երևանի քաղաքապետարան (համաձայնությամբ)

ՀՀ մարզպետարաններ

ՀՀ կառավարությանն առընթեր  ՀՀ ոստիկանություն

Հայաստանի երաժշտական ընկերություն (համաձայնությամբ)

Երևանի Կոմիտասի անվան պետական կոնսերվատորիա (համաձայնությամբ)


	ՀՀ պետական բյուջե

օրենքով չարգելված այլ աղբյուրներ
	1 հանդիսավոր արարողություն`

շուրջ 200 մասնակից

	6.
	Երգչախմբերի ելույթներ Հայաստանի համերգային սրահներում, մարզամշակութային դահլիճներում, այլ մշակութային օջախներում, բեմահարթակներում և բաց հրապարակներում
	օգոստոս
	ՀՀ սփյուռքի նախարարություն
ՀՀ մշակույթի նախարարություն
ՀՀ տարածքային կառավարման նախարարություն
ԼՂՀ-ի մշակույթի և երիտասարդության հարցերի նախարարություն
(համաձայնությամբ)

Երևանի քաղաքապետարան (համաձայնությամբ)

ՀՀ մարզպետարաններ
ՀՀ կառավարությանն առընթեր ՀՀ ոստիկանություն
Հայաստանի երաժշտական ընկերություն (համաձայնությամբ)
Երևանի Կոմիտասի անվան պետական կոնսերվատորիա (համաձայնությամբ)


	ՀՀ պետական բյուջե
օրենքով չարգելված այլ աղբյուրներ
	5 համերգային ծրագիր`

շուրջ 200 մասնակից սփյուռքից

	7.
	Շրջայցեր Հայաստանի պատմամշակութային վայրեր, մշակութային օջախներ, հանդիպումներ պետական պաշտոնյաների, հասարակական և մշակութային գործիչների հետ
	օգոստոս
	ՀՀ սփյուռքի նախարարություն
ՀՀ մշակույթի նախարարություն
Երևանի քաղաքապետարան (համաձայնությամբ)

ՀՀ մարզպետարաններ
Երևանի Կոմիտասի անվան պետական կոնսերվատորիա (համաձայնությամբ)


	ՀՀ պետական բյուջե

օրենքով չարգելված այլ աղբյուրներ
	այցելություն  մինչև 5 պատմամշակութային վայր,

մինչև 5 հանդիպում

	8.
	Երգչախմբային արվեստի օրերի փակման հանդիսավոր արարողություն
	օգոստոս
	ՀՀ սփյուռքի նախարարություն
ՀՀ մշակույթի նախարարություն
Երևանի քաղաքապետարան (համաձայնությամբ)

ՀՀ մարզպետարաններ
ՀՀ կառավարությանն առընթեր ՀՀ ոստիկանություն
Հայաստանի ստեղծագործական միություններ (համաձայնությամբ)
	ՀՀ պետական բյուջե

օրենքով չարգելված այլ աղբյուրներ
	1 հանդիսավոր արարողություն`

Շուրջ 200 մասնակից

	9.
	Վարպետության դասընթացներ սփյուռքից և Արցախից  ժամանած մասնակիցների համար
	հուլիս –սեպտեմբեր
	ՀՀ սփյուռքի նախարարություն
ՀՀ կրթության և գիտության նախարարություն
ՀՀ մշակույթի նախարարություն
	ՀՀ պետական բյուջե

օրենքով չարգելված այլ աղբյուրներ
	Վարպետության դասընթացներ մինչև 100 մասնակցի համար

	10.
	Ազգային տոնակատարություն Օշականում
	օգոստոս
	ՀՀ սփյուռքի նախարարություն
ՀՀ մշակույթի նախարարություն
ՀՀ տարածքային կառավարման նախարարություն
	ՀՀ պետական բյուջե
օրենքով չարգելված այլ աղբյուրներ
	Շուրջ 400 մասնակից Սփյուռքից և Արցախից



	11.
	Ասմունքի օր
	օգոստոս
	ՀՀ սփյուռքի նախարարություն
ՀՀ մշակույթի նախարարություն
Հայաստանի գորղների միություն (համաձայնությամբ)
«Մեսրոպ Մաշտոց» մշակութային կենտրոն (համաձայնությամբ)
Հայաստանի պետական մանկավարժական համալսարան (համաձայնությամբ)

	ՀՀ պետական բյուջե
օրենքով չարգելված այլ աղբյուրներ
	Մինչև 10 մասնակից Սփյուռքից և Արցախից



	12.
	Դուդուկի և հայկական այլ նվագարանների փառատոնի կազմակերպում
	սեպտեմբեր
	ՀՀ սփյուռքի նախարարություն
ՀՀ արտաքին գործերի նախարարություն
ՀՀ մշակույթի նախարարություն
ՀՀ տարածքային կառավարման նախարարություն

Երևանի քաղաքապետարան (համաձայնությամբ)
Երևանի Կոմիտասի անվան պետական կոնսերվատորիա (համաձայնությամբ)


	ՀՀ պետական բյուջե
օրենքով չարգելված այլ աղբյուրներ
	Շուրջ 20 մասնակից Սփյուռքից և Արցախից


	13.
	Հայ երգի օր
	սեպտեմբեր
	ՀՀ սփյուռքի նախարարություն
ՀՀ մշակույթի նախարարություն
Երևանի Կոմիտասի անվան պետական կոնսերվատորիա (համաձայնությամբ)


	ՀՀ պետական բյուջե
օրենքով չարգելված այլ աղբյուրներ
	

	14.
	Հայկական նվագարաններին նվիրված գիտագործնական հանդիպում
	սեպտեմբեր
	ՀՀ սփյուռքի նախարարություն
ՀՀ մշակույթի նախարարություն
Երևանի Կոմիտասի անվան պետական կոնսերվատորիա (համաձայնությամբ)

Հայաստանի պետական մանկավարժական համալսարան (համաձայնությամբ)

	ՀՀ պետական բյուջե
օրենքով չարգելված այլ աղբյուրներ
	Շուրջ 50 մասնակից


	15.
	Լրատվամիջոցների և լրագրողների համահայկական VII համաժողով
	սեպտեմբեր
	ՀՀ սփյուռքի նախարարություն
ՀՀ արտաքին գործերի նախարարություն
Երևանի քաղաքապետարան (համաձայնությամբ)

«Հայաստանի ժուռնալիստների միություն» ՀԿ (համաձայնությամբ) «Լրատվամիջոցների համահայկական ընկերակցություն» իրավաբանական անձանց միություն» ՀԿ (համաձայնությամբ)
	ՀՀ պետական բյուջե
օրենքով չարգելված այլ աղբյուրներ
	մինչև 100 մասնակից



	16.
	Աջակցություն համահայկական պատանեկան սիմֆոնիկ նվագախմբին
	տարվա ընթացքում
	ՀՀ սփյուռքի նախարարություն

	ՀՀ պետական բյուջե

	-

	17.
	Աջակցություն գրողների համահայկական VII համաժողովին
	հունիս
	ՀՀ սփյուռքի նախարարություն
Հայաստանի գրողների միություն

(համաձայնությամբ)


	ՀՀ պետական բյուջե

	50 մասնակից




                           ՀԻՄՆԱՎՈՐՈՒՄ
«ԻՄ ՀԱՅԱՍՏԱՆ» ՀԱՄԱՀԱՅԿԱԿԱՆ ՓԱՌԱՏՈՆԻ 2014 ԹՎԱԿԱՆԻ ԾՐԱԳԻՐԸ ԵՎ ԻՐԱԿԱՆԱՑՄԱՆ ՄԻՋՈՑԱՌՈՒՄՆԵՐԻ ՑԱՆԿԸ ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԱՐՁԱՆԱԳՐԱՅԻՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Ընթացիկ իրավիճակը և իրավական ակտի ընդունման անհրաժեշտությունը 

Սփյուռքյան համայնքների մշակութային ակտիվությանը մեծապես նպաստում են Հայրենիքում կազմակերպվող մշակութային փառատոնները: 2012 թվականին առաջին անգամ նոր ձևաչափով կազմակերպվեց «Իմ Հայաստան» փառատոնը հետևյալ ուղղություններով՝ պարարվեստի օրեր, որին մասնակցել  է  33 համույթ, մասնակիցների թիվը  շուրջ  950, անհատ կատարողների օրեր՝ 39 մասնակից, խմբերգային արվեստի օրեր՝ մասնակցել են 12 երգչախումբ՝ 309 հոգի, դուդուկի համահայկական փառատոն մասնակցել են 10 սփյուռքահայ և ավելի քան 5 տասնյակ հայաստանցի դուդուկահար: 

«Իմ Հայաստան» փառատոնի շրջանակում հնարավոր դարձավ Կանադայից,  ԱՄՆ,  Արգենտինայից, Բրազիլիայից, Ավստրալիայից, ՌԴ, Բելառուսից,  Ուկրաինայից,  Ուզբեկստանից, Էստոնիայից, Վրաստանից, Ավստրիայից, Բելգիայից, Բուլղարիայից, Հունաստանից,  Պորտուգալիայից, Էստոնիայից, Եգիպտոսից, Իրանից, Թուրքիայից, Լիբանանից, Սիրիայից, Հորդանանից և այլ երկրների ժամանած 1258 սփյուռքահայ կատարողների մասնակցությունը մշակութային միջոցառումներին: 

«Իմ Հայաստան» համահայկական փառատոնի 2014 թվականի ծրագիրը և իրականացման միջոցառումների ցանկը հաստատելու մասին» Հայաստանի Հանրապետության կառավարության  արձանագրային որոշման նախագծի /Նախագիծ/ ընդունմամբ ապահովվելու է սփյուռքում հայ մշակույթի և մշակութային ինքնության պահպանումն ու զարգացումը, Հայաստան-Արցախ-սփյուռք կապերի ամրապնդումն ու զարգացումը և  համատեղ ծրագրերի մշակումը:

2. Առաջարկվող կարգավորման բնույթը
Նախագծով սահմանվում է «Իմ Հայաստան» համահայկական փառատոն-ծրագիրը, դրա նպատակները, նկարագրությունը, ձևաչափը, հիմնական աշխատանքները, ինչպես նաև դրա միջոցառումների իրականացման ցանկը: Նախագծի ընդունմամբ հնարավոր կլինի ապահովել միջոցառումների պատշաճ իրականացումը, նպաստելով Սփյուռքի հայկական համայնքներում հայապահպանությանը, հայ մշակույթի պահպանմանն ու զարգացմանը: 

 3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը
Նախագիծը մշակվել է Հայաստանի Հանրապետության սփյուռքի նախարարության կողմից` հաշվի առնելով 2012 թվականի փորձը, ծրագրում ներգրավված մասնակիցների և գործընկեր կազմակերպությունների առաջարկությունները:

4. Ակնկալվող արդյունքը 

Նախագծի ընդունումը կնպաստի մշակույթի ոլորտում համահայկական մասնագիտական ներուժի հայտնաբերմանն ու համախմբմանը, սփյուռքի ուծացման և լեզվամշակութային ինքնության կորստի դեմ պայքարին, ազգային մշակույթի պահպանության գործին սփյուռքի ստեղծագործող երիտասարդության ներգրավմանը, համահայկական մշակութային ծրագրերի համատեղ մշակման և իրականացման մեխանիզմների ստեղծմանը, սփյուռքի ստեղծագործական խմբերի և մշակութային կազմակերպությունների վերաբերյալ ամբողջական տեղեկատվական տվյալների շտեմարանի ստեղծմանը` նպաստելով նրանց գործունեության վերաբերյալ Հայաստանում տեղեկացվածության մակարդակի բարձրացմանը:

ՏԵՂԵԿԱՆՔ

«ԻՄ ՀԱՅԱՍՏԱՆ» ՀԱՄԱՀԱՅԿԱԿԱՆ ՓԱՌԱՏՈՆԻ 2014 ԹՎԱԿԱՆԻ ԾՐԱԳԻՐԸ ԵՎ ԻՐԱԿԱՆԱՑՄԱՆ ՄԻՋՈՑԱՌՈՒՄՆԵՐԻ ՑԱՆԿԸ ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԱՐՁԱՆԱԳՐԱՅԻՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՄԲ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ   ԷԱԿԱՆ ԱՎԵԼԱՑՄԱՆ ԿԱՄ ՆՎԱԶՄԱՆ ՄԱՍԻՆ
Նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների  և ծախսերի ավելացում կամ նվազեցում չի նախատեսվում:

ՏԵՂԵԿԱՆՔ

«ԻՄ ՀԱՅԱՍՏԱՆ» ՀԱՄԱՀԱՅԿԱԿԱՆ ՓԱՌԱՏՈՆԻ 2014 ԹՎԱԿԱՆԻ ԾՐԱԳԻՐԸ ԵՎ ԻՐԱԿԱՆԱՑՄԱՆ ՄԻՋՈՑԱՌՈՒՄՆԵՐԻ ՑԱՆԿԸ ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԱՐՁԱՆԱԳՐԱՅԻՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՎԵՐԱԲԵՐՅԱԼ
Նախագծի ընդունմամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:

ԱՄՓՈՓԱԹԵՐԹ
«ԻՄ ՀԱՅԱՍՏԱՆ» ՀԱՄԱՀԱՅԿԱԿԱՆ ՓԱՌԱՏՈՆԻ 2014 ԹՎԱԿԱՆԻ ԾՐԱԳԻՐԸ ԵՎ ԻՐԱԿԱՆԱՑՄԱՆ ՄԻՋՈՑԱՌՈՒՄՆԵՐԻ ՑԱՆԿԸ ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԱՐՁԱՆԱԳՐԱՅԻՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՇԱՀԱԳՐԳԻՌ ՄԱՐՄԻՆՆԵՐԻ ԿՈՂՄԻՑ ՍՏԱՑՎԱԾ ԱՌԱՋԱՐԿՈՒԹՅՈՒՆՆԵՐԻ ՈՒ ԴԻՏՈՂՈՒԹՅՈՒՆՆԵՐԻ ՎԵՐԱԲԵՐՅԱԼ

	Առաջակության

/դիտողության/                          հեղինակը


	Առաջարկության բովանդակությունը
	

	1.ՀՀ ֆինանսների նախարարության 14.02.2014թ. թիվ 1/4.3-2/2123-14 գրությունը
	Նախագծի վերաբերյալ դիտողություններ և առաջարկություններ չունեն:
	

	2.ՀՀ արտաքին գործերի նախարարության 08.11.2013թ թիվ 1201/10046-13 գրությունը 
	Նախագծի վերաբերյալ դիտողություններ և առաջարկություններ չունեն:
	Ընդունվել է ի գիտություն

	3.ՀՀ տարածքային կառավարման նախարարության 14.11.2013թ. թիվ 07/15/6239-13 գրությունը
	Նախագծի վերաբերյալ դիտողություններ և առաջարկություններ չունեն:

Միևնույն ժամանակ առաջարկում են «Իմ Հայաստան» համահայկական փառատոնի 2014 թվականի ծրագրի միջոցառումների ցանկի հավելված N2-ի 11-րդ կետի «Ասմունքի օր» տոնակատարությունը անցկացնել ՀՀ Արագածոտնի մարզի Օշականի Սուրբ Մոսրոպ Մաշտոց եկեղեցուն կից դպրատանը:
	Ընդունվել է ի գիտություն

Չի ընդունվել, քանի որ Օշականում արդեն նախատեսված է այլ միջոցառում՝ Օշականի ավանդական քաղցրավենիքի օր՝ «Գյուղի տատիկ», բացի դրանից՝ տոնակատարությունը մասսայական լինելու անհրաժեշտություն ունի և նպատակահարմար է անցկացնել Երևանում:



	4. ՀՀ մշակույթի նախարարության
12.11.2013թ. թիվ 01/3.1/4165-13   գրությունը
	Նախագծի վերաբերյալ դիտողություններ և առաջարկություններ չունեն:
	Ընդունվել է ի գիտություն

	5. ՀՀ կրթության և գիտության նախարարության 12.11.2013թ. թիվ 01/05.2/13516-13 գրությունը
	Նախագծի վերաբերյալ դիտողություններ և առաջարկություններ չունեն:
	Ընդունվել է ի գիտություն

	6.Երևանի քաղաքապետարան 18.11.2013թ. թիվ 01/7-64354 Հ   գրությունը
	Նախագծի վերաբերյալ դիտողություններ և առաջարկություններ չունեն:
	Ընդունվել է ի գիտություն

	7. ՀՀ առողջապահության նախարարության 08.11.2013թ. թիվ ԴԴ/02.1/12414-13 գրությունը
	Նախագծի վերաբերյալ դիտողություններ և առաջարկություններ չունեն:
	Ընդունվել է, կատարվել է լրացում:

	8.ՀՀ ոստիկանություն 06.12.2013թ. թիվ 24/2349 գրությունը
	Նախագծի վերաբերյալ առաջարկություններ և դիտողություններ չկան:
	Ընդունվել է ի գիտություն

	9. ՀՀ ԿԱ պետական գույքի կառավարման վարչության 15.11.2013թ. թիվ 01/13.25/6426-13
	Նախագծի վերաբերյալ առաջարկվել է՝

1.Նախագծի հավելված N 1-ի III-րդ բաժնի 2 ենթակետի «Հիմնական ժանրային ուղղություններ» բառերը փոխարինել «արվեստի հետևյալ տեսակները՝ իրենց համապատասխան ժանրերով», քանի որ պարարվեստը, երգչախմբային արվեստը, գրականությունը դրանք արվեստի տեսակներ են, որոնք ունեն իրենց համապատասխան ժանրերը: 

2. Միաժամանակ առաջարկում են ավելացնել կերպարվեստը, կինոն, թատրոնը և կրկեսը, ինչպես նաև հայկական դասական ճարտարապետությունը:

3.Նախագծի հավելված N 1-ի III-րդ բաժնի 2 ենթակետի «այլ ժանրեր՝ ելնելով մասնակիցների…» փոխարինել «կատարողական և ոչ կատարողական (նկարիչների, կոմպոզիտորների, գրողների) արվեստի համապատասխան տեսակներով և ժանրերով, ելնելով մասնակիցների կողմից ստացված հայտերից»:

4. Նախագծի հավելված N 1-ի III-րդ բաժնի 3 ենթակետում՝ «արվեստագետներ» բառից հետո հանել «երիտասարդներ, կանայք և այլ մասնակիցներ» բառերը, քանի որ ստեղծագործական խմբեր հասկացության մեջ արդեն իսկ ամփոփված են ովքեր: 

5. Նախագծի հավելված N 1-ի IV-րդ բաժնի 4-րդ կետի 11 ենթակետի «Հայաստանի Հանրապետության կառավարությանն առընթեր պետական գույքի կառավարման վարչության աջակցությամբ» բառերը փոխարինել «Հայաստանի Հանրապետության կառավարության 2005 թվականի օգոստոսի 25-ի  N 1321-Ն որոշման 8-րդ կետի զ ենթակետի պահանջներին համաձայն» բառերով՝ հաշվի առնելով այն հանգամանքը, որ ավելի բարձր իրավական ուժ ունեցող իրավական ակտով՝ ՀՀ կառավարության որոշմամբ նման պարտականություն է սահմանվել ընկերության համար:

6. Նախագծի հավելված N 2 ցանկ-ժամանակացույցը լիարժեք հիմնավորված չէ: Առաջարկում ենք հստակեցնել նախատեսվող միջոցառումների թիվը, անցկացման ժամկետները (սկիզբ-վերջ) և իրականացման վայրը (վայրերը)՝ հնարավորության դեպքում նախատեսելով մարզերի մասնակցությունը: 
	1.Ընդունվել է, կատարվել է փոփոխություն, 

2. Չի ընդունվել, քանի որ փառատոնի իրականացման համար նախատեսված ֆինանսական միջոցները բավարար չեն  կերպարվեստին, կինոյին, թատրոնին, կրկեսին և դասական ճարտարապետությանը հավուր պատշաճի ուշադրություն դարձնելու և համապատասխան միջոցառումներ կազմակերպելու համար: 

3.Ընդունվել է, կատարվել է փոփոխություն:

4.Ընդունվել է, կատարվել է փոփոխություն

5.Ընդունվել է, կատարվել է փոփոխություն

6.Ընդունվել է, հնարավորինս հստակեցվել է:

                                                                                                                                                  

	10. ԼՂՀ մշակույթի և երիտասարդության հարցերի նախարարության 14.11.2013թ. թիվ 3FF8-D244-2E81 գրությունը
11. ՀՀ արդարադատության նախարարության 14.02.2014թ. թիվ 01/866-14 գրությունը
	Նախագծի վերաբերյալ առաջարկվել է՝
1. առաջին հոդվածի 4-րդ կետի գովազդմանն բառը փոխարինել քարոզմանն կամ հանրաճանաչմանն բառերով,
2. 6-րդ կետի սփյուռքի բառը փոխարինել սփյուռքահայության բառով,
3. 9-րդ կետը շարադրել հետևյալ կերպ`

Հայաստանում սփյուռքի ստեղծագործական խմբերի և մշակութային կազմակերպությունների գործունեության վերաբերյալ տեղեկացվածության մակարդակի բարձրացումը` ամբողջական տեղեկատվական տվյալների շտեմարանի ստեղծման միջոցով:

4.վեցերորդ հոդվածի 5-րդ կետի սփյուռք-սփյուռք բառակապակցության փոխարեն օգտագործել ներսփյուռքյան բառը,
 5. միջոցառումների ցանկի 9-րդ կետի միջոցառման անվանման մեջ
	1. Ընդունվել է, կատարվել է փոփոխություն 
2. Չի ընդունվել, քանի որ սփյուռք բառը ավելի տարածական և հավաքական նշանակություն ունի:

3.Ընդունվել է, կատարվել է փոփոխություն 

4.Ընդունվել է, կատարվել է փոփոխություն



	
	 սփյուռքից բառից հետո ավելացնել և Արցախից բառերը, ինչպես նաև 9, 10, 11, 12 և 13-րդ կետերում ակնկալվող արդյունքը մասում ընդգրկել նաև արցախցի մասնակիցներին:
Նախագծով հաստատվող հավելված 1-ի 2-րդ կետի 2-րդ ենթակետում «740» թիվն անհրաժեշտ է փոխարինել «740-Ն» բառերով՝ նկատի ունենալով Հայաստանի Հանրապետության կառավարության 2013 թվականի հուլիսի 4-ի «Հայաստանի Հանրապետության 2014-2016 թվականների պետական միջնաժամկետ ծախսերի ծրագիրը հաստատելու մասին» N 740-Ն որոշման վերնագրի պահանջները:

2. Նախագծով հաստատվող հավելված 1-ի 2-րդ կետի 3-րդ ենթակետում «10» թիվն անհրաժեշտ է փոխարինել «10-Ն» բառերով՝ նկատի ունենալով Հայաստանի Հանրապետության կառավարության 2014 թվականի հունվարի 9-ի «Հայաստանի Հանրապետության կառավարության 2014 թվականի գործունեության միջոցառումների ծրագիրը և գերակա խնդիրները հաստատելու մասին» N 10-Ն որոշման վերնագրի պահանջները:


	5. Ընդունվել է, կատարվել է փոփոխություն:
1.Ընդունվել է, կատարվել է փոփոխություն:

2.Ընդունվել է, կատարվել է փոփոխություն:

